
Uprava policĳe

PU Srebrenik - Otkriveni počinioci krivičnog djela
Razbojništvo, lišena slobode dva lica

 07.08.2025 

Policijski službenici Odjeljenja kriminalističke policije Policijske uprave Srebrenik su radeći na rasvjetljavanju
krivičnog djela Razbojništvo koje je počinjeno dana 4.8.2025. godine od strane NN lica, uz prijetnju oružjem, nad
radnicom sportske kladionice u mjestu Špionica, grad Srebrenik (kojom prilikom je otuđena određena količina
novca), došli do operativnih saznanja o mogućim učiniocima navedenog krivičnog djela, a radi se o: E.Z., rođen
1993. godine iz Gračanice i B.D., rođen 1989. godine iz Srebrenika. Obzirom da se navedena lica dovode u vezu i
sa učinjenjem krivičnog djela Razbojništvo na području općine Pelagićevo takođe dana 4.8.2025. godine, ostvarena
je saradnja sa policijskim službenicima PU Bijeljina/PS Pelagićevo, u cilju rasvjetljavanja i dokumentovanja učinjenih
krivičnih djela.

S tim u vezi, dana 6.8.2025. godine na osnovu naredbe Okružnog suda u Doboju, od strane policijskih službenika
OKP PU Srebrenik, SKP PU Bijeljinja i PS Pelagićevo, izvršeni su pretresi stambenih objekata koja koriste navedena
lica na području Gračanice i Srebrenika i putničkog motornog vozila koje koristi B.D., kojom prilikom su pronađeni i
oduzeti predmeti koji mogu poslužiti kao dokaz u postupku, a licima E.Z. i B.D. je oduzeta sloboda. 

Nakon izvršene kriminalističke obrade, E.Z. je prema nalogu postupajućeg kantonalnog tužioca, uz Izvještaj, predat
Kantonalnom tužilaštvu Tuzlanskog kantona na dalje postupanje zbog postojanja osnova sumnje da je počinio
krivično djelo Razbojništvo, dok je B.D. predat službenicima PS Pelagićevo na nadležnost i dalje postupanje. 

